
MIKEL OLAETXEA BIGARREN MAILAKO LAU T’ERDIKO TXAPELDUNA

gabe ere etortzen zait burura»

›› KIROLARIEK EGINIKO LANA KONTUAN HARTUZ
Kirolari Onenen Gala egingo dute gaur, 19:00etan, Tolosako Leidor aretoan, «herriko kirolariak omentzeko helburuz» › 2

Irudian, artilea egiten, herenegungo azokan. IYUYA URRUTIA

Giro «polita» 
eta jende ugari
Bedaioko II. Azokan4



Pasa den urteko ekitaldiaren une bat.E. EZEIZA

Kirolari Onenen Gala 
izango da gaur, Leidorren
Kirola ›› 19:00etan hasiko
da, eta sarrera irekia da;
norbanako eta kirol 
taldeen artean 9 
hautagai daude aurten.

ERREDAKZIOA

Herriko kirolari onenak omendu-
ko dituzte gaur, Leidor aretoan,
19:00etan hasita egingo duten eki-
taldian. Tolosako Udaleko  Kirol
Departamenduak antolaturiko
Kirolari Onenen Gala herritar oro-
ri dago irekia, eta sarrera doakoa
izango da.

9 hautagai nagusi izango dira
aurten, norbanakoak eta taldeak
kontuan hartuta: Lander Gil (atle-
tismoa, Espainiako txapelduna
110m hesitan, junior mailan); Jon
Azpiazu (igeriketa, Gipuzkoako
errekorra 50 m. eta Espainiako
txapelketan bi garaikur errelebo
proban, elite mailan); Ana Usabia-
ga (pista txirrindularitzan Espai-
niako txapelduna, ziklo krosean
Euskadiko txapelduna eta Espai-
niako 2. eta errepidean 1., 3. eta 2.
postuak, junior mailan); Joseba
Rojo (iraupen eskia, Espainiako
txapelduna, Bereteko martxan
20km irabazlea, senior mailan);
Unai Arcelus (judo, Gipuzkoako
eta Euskadiko txapelduna, senior
mailan); Xabi Alonso (futbola, Eu-
ropako txapelduna Espainiako Se-
lekziorekin); Tolosa CF 4x100

(atletismoa, Espainiako azpitxa-
peldunak eta Euskadiko erreko-
rra, junior mailan); nesken arraun
taldea (arraunketa, Gipuzkoako
eta Euskadiko txapelduna, senior
mailan); eta Beotibar CD (zesta
punta, herri arteko Gipuzkoako
txapelduna, kadete, jubenil eta ju-
nior mailan).

Horrez gain, etorkizuneko kiro-
lariek ere izango dute errekonozi-
mendua gaurko ekitaldian, diplo-
ma banatuko zaielarik ondorengo-
ei: Sivia Moneo (dardoak), Marta
Alonso (igeriketa), Lara Arruaba-
rrena (tenisa), Irene Usabiaga (txi-
rrindularitza), Marta Varela (ur
azpiko igeriketa), Ander Lopez
(atletismoa), Aiora Aburuza (ju-
doa), Imanol Rojo (iraupen eskia),
Irene San Sebastian (txirrindulari-
tza) eta Garazi Egiguren (gimnas-
tika erritmikoa).

Sari bereziak
Halaber, aipamen berezia izango
dute olinpiar jokoetan garaikurra
lortu duten Xabi Fernandezek eta
Leire Olaberriak, eta baita Edurne
Pasaban eta Asier Izagirre mendi-
goizaleek ere. 

Ondorengoek ere sari berezia
jasoko dute: Tolosaldeko Arraun
Klubak berdintasunaren aldeko
lanagatik; Javier Lorz Kirolari es-
kainitako bizitzagatik; Tolosako
Ekinbide Etxea Kirola sustatzen
duen enpresa edo erakunde beza-
la; Iñaki Iraola kiroltasunari saria;
eta Pedro Perez Jimy(TAKE) en-
trenatzaile onenari saria.

Hautagaien bideoak izango dira
ikusgai, eta May Gorostiagaren
sketx umoretsuak, Alain Otaegi-
ren dantza saioa eta gimnastika tal-
dearen erakustaldiaz gozatzeko
aukera ere izango da. 

Bolada txarrari amaiera
eman, eta Getxoren
aurka irabazi du TAKEk
ERREDAKZIOA

Lau porrot jaso eta gero hil ala bizi-
ko partida zirudien TAKEk Ge-
txon jokatu beharrekoak. Irabaziz
gero taldeari bultzada nabarmena
emango zion maila mantentzea-
ren helburuan, eta lortu zuten To-
losako saskibaloi taldekoek,  72-87
irabazi baitzuten. 

Baja garrantzitsuak zituzten,
Kaiet eta Mikel Txiki, eta deialdia
osatzeko Mendilu eta Julenek bi-
daiatu zuten, azken asteetan ohiko
bihurtzen ari den bezala. Partida-
ren hasieran gora behera handiak
izan ziren markagailuan. Ez talde
batek ez besteak ezin izan zuen
partidaren erritmoa hartu, baina,
Goarren hirukoek taldea parti-
duan mantentzea lortu zuen.

Bigarren laurdenean taldeak as-
paldian ez zuen grina erakutsi, eta
juniorrak kantxan zirela partzial
interesgarria lortu zuen bere alde.

Hala ere, Getxok erasoko errebote
asko lortu zituen eta horrek aldea
ez handitzeko baliatu zuten. Tal-
deak zailtasunak izan zituenean
Haritzek saskiratze garrantzi-
tsuak egin zituen.

Azken laurdenera arte nahiko
parekaturik mantendu ziren bi tal-
deak, Tolosakoen abantaila txikia-
rekin, 55-61. Hala, azken laurdene-
an taldeak heldutasun izugarria
erakutsi zuen eta ez zuten partida
arriskuan jarri. Gainera etxeko 7
jokalariari egotzitako teknika ba-
tek partida erabakita utzi zuen
Mendiluk bi jaurtiketa libre eta hi-
rukoa gauzatuta.

Garaipen honek lanean jarrai-
tzeko izugarrizko indarra emango
dio taldeari. Hurrengo astebu-
ruan, Usabalen, Goierriren aurka-
koa izango da, 18:00etatik aurrera.
28 kanalean ikusi ahalko da hilaren
21ean 18:00etan.

Laskorain goiko
postuetatik urrun, 
azken porrota eta gero
ERREDAKZIOA

5-4 galdu zuen Laskorainek pasa
den larunbatean Orioren aurka.
Baleko partida osatu eta azken se-
gundoraino borrokatu arren,
amaieran 3 puntuak etxekoen alde
erori ziren eta horitxoek esku hu-
tsik itzuli behar izan zuten Tolosa-
ra.

Areto futbolean ohikoa den mo-
duan, larunbateko neurketako le-
hen zatia ere bi taldeek arerioari
neurria hartzeko erabili zuten,
atzealdean sendo ipiniaz defen-
tsak aurkariaren jokua aztertu bi-
tartean. Tolosarren huts bat balia-
tuz, oriotarrek ireki zuten marka-
gailua penaltiz eta ondoren
Barriolak egin zuen banakoa atse-
denaren aurretik.

Bigarren zatian, aldiz, Alonso-
ren mutilak garaipenaren bila kan-

txaratu ziren, ateko eta alboko sa-
keak goian presionatu zituzten.
Markagailuan birritan lortu zuten
aurreratzea, Telletxearen eta Sal-
diasen eskutik, 1-2 eta 2-3, baina
bietan oriotarren erantzun azka-
rrarekin topatu ziren, berdinketa
golak aurreratu eta minutu eskase-
ra iritsi baitziren. 

Hirunakoarekin gainera, oriota-
rrek izango ziren 5-3 aurreratuko
zirenak, errebote bidez sartutako
bi golei eskerrak, eta azken unerai-
no borrokatuagatik, ezerk ere ez
zuen tolosarren porrota saihestu.

Larunbatean, Usabal kirolde-
gian, Astraburukoren aurkako
partida izango dute Laskorain tal-
dekoek. Gero atsedenaldia izango
dute, berrazterketa egin eta moti-
bazioa indartzeko baliagarria
izango dena».

Tolosak lehen postuan jarraitzen
du Euskalduna garaitu ostean
ERREDAKZIOA

Hirugarren mailako Tolosa futbol
taldeak lider postuan jarraitzen
du, 2-0 irabazi ostean Euskalduna
taldearen aurka, Berazubin joka-
turiko partida zail batean.

Tolosako taldeak sufritu beha-
rra izan zuen garaipena eskuratze-
ko, ongi kokatu baitziren zelaian
aurkariak, eta defentsan ere oso

ondo aritu baitziren, maila tekniko
egokia erakutsiz. Dena dela, Tolo-
sak izan zituen aukerak baliatzen
jakin zuen markagailuan partida-
ren amaieran aurretik bukatu zu-
telarik. Hala, Blanco izan zen le-
hen gola sartu zuena, eta Etxebe-
rria bigarrena. Bi golak bigarren
zatian sartu zituzten Tolosako jo-
kalariek.

Hurrengo partida
Aretxabaletaren aurka
Azken partida irabazi eta gero, 28
puntu dituzte tolosarrek. Bi pun-
tura Hondarribia dute bigarren
postuan eta hiru puntura Aloña
Mendi hirugarren postuan.

Hurrengo partida laugarren
postuan dagoen Aretxabaletaren
aurka jokatuko dute etxetik kanpo.

HHilberria

SEBASTIAN ESTEIBAR
AZKUE

Askatasun haizeak lagun
diezazula hegaka

ZUMAIA
2008ko
abenduaren16a

Inpernupe Kultur Elkartea 
eta Zumaiako ezker abertzalea



Ingurumen Batzordearen deia
auzolana berreskuratzeko 
Anoeta ›› Herritar zein
herriko eragileei deia luzatu
die bihar, 19:00etan,
udaletxean egingo den
bilerara joateko.

ERREDAKZIOA

Anoetako Ingurumen Batzordeak
auzolanaren aldeko deia egin du.
Idatzi baten bitartez ingurugiroa-
ren inguruko hausnarketa plaza-
ratu nahi du, eta bide batez, hain-
bat erakundetatik dagoen «utzike-
ria» salatu. «Begibistakoa da azken
urte eta hamarkadetan bultzatu
diren politika ezberdinen ondo-
rioak zein diren: lehen sektorea
kinka larrian egotea, baso zein ze-
laiak bertan behera utzita egotea,

herri bideak hondatuta egotea»,
azaldu dute.…

Batzordearen iritziz, «urte guzti
hauetako politikek helburu nagusi
bat izan dute, eta dute gaur egun
ere, lehen sektorea akabatuz neka-
zalgunetako herrixkak heriotzera
kondenatu, eta bertako lurrak es-
pekulatuz beraien negozio eta pa-
trikak loditzea». AHT bezalako
«makroproiektuei ateak ireki-
tzea» ere politika horien helburua
dela diote, «herritarren iritziaren
gainetik pasa behar badute ere». 

Urte eta erdi daramate Inguru-
men Batzordean eta beraien kon-
promisoa argia dela diote: «Hitza
eta erabakia herritarrei emanez
Anoetako ingurugiroaren alde lan
egitea». Helburu honekin ari dira
baserritarrekin inkesta bat buru-

tzen. Udaberri aldera ekin zioten
lan horri eta lehen sektorearen
egoera bertatik bertara ezagutzeaz
gain, dituzten kezka zein beharrak
zerrendatu dituzte, eta horren ha-
rira «lehenbailehen pauso zeha-
tzak ematen hastearen premia»
ikusi dute, nahiz eta oraindik in-
kesta baserritar guztiei egin gabe
izan. 

Lehen sektoreko behar horiei
erantzuteko «lan tresna erangin-
korrenetakoa galtzen ari den au-
zolana berreskuratzea» dela ikus-
ten dute. Horregatik, herritar zein
herriko eragile guztiei deia luzatu
die bihar, 19:00etan, udaletxean
egingo duten bilerara azaltzeko,
egitasmo horretaz hitz egiteko, eta
auzolanerako plangintza antola-
tzeko.

Zizurkilgo Udalak aurten nabarmendu diren kirolariak omendu zituen.HITZA

Zizurkilen eta
Anoetan Kirol Asteei
agur esan diete  
Kirolak ›› Zizurkilen
erremonte partidak izan
zituzten eta Anoetan
familiarteko ginkana 
egin zuten kiroldegian.

ERREDAKZIOA

Zizurkilen eta Anoetan Kirol Aste-
ei amaiera eman zieten herenegun
egindako ekitaldiekin. Anoetan fa-
miliarteko ginkana izan zuten eta
Zizurkilen profesionalen arteko
erremonteko partida ikusteko au-
kera.

Esan bezala, Zizurkilgo Intxaur
frontoian erremonte partidak jo-
katu zituzten azken egun horre-
tan. Lehenengo partida Etxabe II
eta Zubizarretak 35-32 irabazi zio-
ten Ibarzabal eta Baleztena bikote-
ari. Bigarrengo partidan Uterga eta
Urrutia bikoteak Zeberio II eta
Aizpurua II bikoteari irabazi zion

35-28. Horrez gain, erremonteari
dagokionez, Zeberio II elduainda-
rra eta Agirrezabala bere bikotea
binakako txapelketaren finaler-
dietarako sailkatu dira. 

Anoetako Kirol Astean gaztetxo
zein helduek parte hartzen zuten
ginkana batekin amaitu zuten. He-
rriko kiroldegian izan zen saioa eta
ordu pare bat iraun zuen. Bertan
53 haurrek hartu zuten parte (29
neska eta 24 mutil, LH1 eta LH6
maila bitartekoak), eta ume bakoi-
tza heldu batekin zegoen taldean.
Saioaren amaieran hainbat opari
zozketatu ziren partaide guztien
artean, eta dena oso ondo atera
zen.

Bestalde, Anoetako Udaletik
azaldu dutenez, gaur 20:00etan
udaletxean bilera bat egingo dute
2009an frontoiko erreserbak egi-
teko. Beraz, interesa duenak bile-
rara joateko deia luzatu dute Uda-
letik.

LANA
]Garbiketak. Bigi Garbitasunak.
Alfonbrak, etxeak, bulegoak eta
abar garbitzeko prest. Deitu inon-
go konpromisorik gabe. Irene: 
638 944 604 eta 695 708 271.

Iragarki laburrak@ Eztabaida. HITZAren web-
gunean eztabdaida berri bat

dago: «Zer iruditzen zaizu Tolosa-
ko Udalak trafikoan eta aparkatze-
rakoan hartu dituen neurri be-
rriak? Biala bi noranzkotan jartzea,
Rondilla kalean aparkaleku gehia-
go, Lapurdiko aparkalekuan gaue-
ko euro bateko kostua...». Sartu
webgunean eta eman zure iritzia.

www.tolosaldekohitza.info

Eriz magorean emanaldia, atzo, Iriarte etxean. I. GARCIA

Eriz magoarekin hasi dute
Liburuaren Astea Zizurkilen
ERREDAKZIOA

Eriz magoak eman dio hasiera aur-
tengo  Liburuaren Asteari Zizurki-
len. Iriarte etxean egin zuen ikus-
kizuna eta Erizek bere magia eta
umorea uztartu zituen ezustekoak
emateko bertaratu zirenei. 

Bihar Leire Zubeldia zizurkil-
darrak idatzitako Atxulondoko az-
ken olagizonaipuinaren aurkezpe-
na egingo dute, 18:00etan Atxu-
londo kultur etxean. Belen
Azkaratek ipuina kontatuko die
bertara hurbiltzen diren haur guz-
tiei. Ipuina salgai dago 5 eurotan li-
burutegian eta udal bulegoetan. 

Azkenik,  hilaren 19an, ostirala,
Teodoro Hernandorena VII.
Ipuin Lehiaketaren sari banaketa
17:30ean. Ondoren, Made in Jabon
emanaldia: musika, umorea, ma-
gia eta xaboi burbuila erraldoiak.

Oria elkarteak bezeroen artean
sei sari zozketatuko ditu 
Villabona ›› Merkatariek
200 euroko bost txeke eta
hainbat produktuko otarra
banatuko dituzte; zozketa
hilaren 22an izango da.

ERREDAKZIOA

Villabonako Oria merkatarien el-
karteak Gabonetako kanpaina
martxan jarri du. Zozketa antolatu

du eta elkarteko kide diren komer-
tzioek bezeroen artean txartelak
banatzen ari dira. Sei sari banatuko
dituzte guztira. Horietako bost
200 euroko txekeak izango dira,
elkarteko dendetan gastatzeko, eta
beste saria hainbat produktu di-
tuen otarra izango da. Zozketa hi-
laren 22an egingo dute 13:30ean.

Bestalde, Oria elkartetik jakina-
razi dute Errebote plazan aparka-
tu ahalizango dela Eguberrietan.

Hain justu, hilaren 22tik urtarrila-
ren 6ra bitartean 09:00etatik
14:00etara aparkatu ahalizango
da.

Zubimuxu irekita autoentzat
Horrez gain, merkatariak «pozik»
agertu dira Zubimuxu autoentza-
ko zabalik dagoelako. Zizurkildik
Villabonara joan daiteke autoz zu-
biaren alde batean eta bestea oi-
nezkoentzat jarri dute.

Lagun ugari bildu ziren Anoetako kiroldegian ginkana egiteko.HITZA



Neskato bat artoa aletzen. IYUYA URRUTIA

Bedaioko II. Azoka
«jendetsua eta
giro onekoa» izan
da, errepikatzekoa
Bedaio ›› Euria eta giro
txarra espero bazen ere,
ateri esnatu zen igandean;
freskoari aurre egiteko 
jaki beroak izan ziren.

ERREDAKZIOA

«Harrituta», batez ere, eguraldia-
rekin daude Bedaion. Egun txarra
izango zela zegoen iragarrita, txa-
rra eta desatsegina. Baina ez zen
horrela izan, «euri tantarik ez bai-
tzuen bota igandeko goiz osoan ze-
har», Bedaioko azokak iraun zuen
bitartean, alegia. «Gure kezka na-
gusia eguraldia zen. Izan ere larun-
batean, hurrengo egunerako dena
prest egon zedin lanean aritu gi-
nen berandura arte eta euripean.
Arratsaldean, iragarrita zegoen
moduan euripean aritu ginen eta
hurrengo egunerako egun okerra-
goa iragarrita zegoen», azaltzen
dute auzotarrek. Baina ilusioa so-
beran omen zuten.

Bigarren urtez antolatu zuten
barazki eta animalia azoka eta
«jendeak oso ondo erantzun
zuen», produktu askoren aurrean,
erosteko eta ikusteko gauza asko
baitzegoen. Ahuntzak, hegazti
mota asko, baratzeko udazken-ne-
guko produktuak... eta jateko talo
goxoak prest, egin berriak. Bedaio-
ko herritar guztiek hartu zuten
parte herenegungo azokan. Anto-
latzaileak, honen aurrean, «oso
gustura» egoteko arrazoiak dituz-
te: datorren urterako beste bat
prestatzen ariko dira dagoeneko.

Goizean goizetik mugimendua
«Bedaion antolatzen ditugun
ekintzen arrakastaren baldintza-
rik nagusienetakoa eguraldia da».
Horregatik, goizean goiz ateri ze-
goela ikusi zutenean, prestatzen
hasi eta 09:00etan frontoira lehen
baserritarrak ailegatuak ziren.
Animaliak, barazkiak, fruituak...
Eskulanak eta lanabesak ere era-

man zituztenak baziren, eta autoa
trastez lepo hurbildu ziren pilota-
leku ingurura.

Azoka 10:00etan hasi eta
14:00ak arte egon zen irekita, eta
minutu bat galdu gabe, 10:00etara-
ko ia gehienek bere postuak aton-
duta zituzten eta «handik aurrera
jendearen zain eta zerura begira»
izan ziren, «eguraldiari tajua hartu
nahian».

Ateri jarraitzen zuen eta «lehe-
nengo bisitariak elizatik ateratako
jendea izan genuen». Handik au-
rrera ez zen geldiune handirik
izan, lehen aipatu bezala, jendea-
ren joan-etorria handia izan bai-
tzen.

Hotzari aurre egiteko...
Jendea ikusten eta erosten ere bai.
Euririk ez, baina abenduak agindu
bezala, fresko zegoen. Honen au-
rrean, azokari buelta egin bitarte-
an, zerbait beroa eskuetan hartu
eta sabela ere berotzeko aukera ba-
zen. «Ez zen ezer falta»: salda be-
roa lasai asko hartu nahi zuenak,
Artubi elkartean zuen aukera, ta-
loa nahi zuenak, berriz, errotariak
berak eginiko taloak aukeran zi-
tuen, pilotalekuko postuan. Gauza
gozoak ere baziren dastatzeko,
esaterako «Izaskunek, Mirenek
eta Ixonek prestatutako txokolate
beroa. Fidel gaztainak erretzen
aritu zen eta «ez zuten hozteko
denborarik izan». 

Erosketak egiteko bazen dene-
tik: «Illorretatik eraman zituzten
gaztak ia denak salduta itzuli ziren
etxera. Aitziberrek, lore eta landa-
reak saltzeaz gain, azokari ukitu
berezia eman zion». 

Kilometroak 2008tik atera eta
2009 jada buruan, eta azokan. Do-
nostiako Zurriola ikastolako anto-
latzaileak han izan ziren material
berria saltzen. Zumizketa base-
rrian «inoiz landatu den babarrun
sailik handienak ikusi ditugu aur-
ten» eta «nola ez, azokara eraman
beharra zegoen saltzera». Baserri-

Ahuntz txikiak txikienen begitan. Behorrak eta hainbat hegazti ere baziren Bedaion. IYUYA URRUTIA

ko ogiak ere arrakasta handia izan
zuen, «berehala bukatu baitzen».
Baita mondeju eta txerriki zatiak
ere, azoka ixterako bukatuta zeu-
den. 

Gozozaleak ere asko hurbildu
ziren, postretarako eraman zituz-
ten tarta guztiak bukatu baitzituz-
ten. Eta barazki eta fruituak era-
man zituzten baserritarrak ere
«gustura» ziren egin zuten sal-
mentarekin. Bestalde, azokari
«ukitu koloretsua eman zien Ana
Jauregi bedaiotarrak margoturiko
koadrolanek».

288, zenbaki saritua
Azokaren amaiera aldean, salgai
zeuden zenbait produktuekin lote
bat osatu zuten. 288 zenbakia zuen
txartela erosi zuenak saria jaso du,
Ez da zoriduna, ordea, oraindik
azaldu. Saskiak txuletak, fruta fres-
koa eta txerrikiak dauzka, besteak
beste, luxuzko jakiak, hain zuzen
ere. Horregatik, besteen artean,
komeni da lehenbailehen bana-
tzea. Zenbaki hori erosi zuenak
honako telefono zenbakira dei de-
zake: 666 618 558 (Jon).

Azkenik, Artubi elkartean baba-
rrun-jatea izan zuten eta 60 lagun-
bildu ziren, Pilik eta Bixenek pres-
taturiko «babarrun bikainak jan
genituen». Ez zen festa bazkaldu
ondoren bukatuko...

Bedaion egingo duten hurrengo
ekitaldi garrantzitsua Gaboneta-
koa izango da, hau da; hilaren
24ean, ohi bezala, kopla zaharrak
kantatuko dituzte baserriz baserri.

Eguna ateri, eguerditik
aurrera azokan 
jendearen joan-etorria
handia izan zen

Zozketako zenbaki
sariduna 288 zenbakia
izan da eta sarituak 
deitu egin beharko du

Loatzoko ikasleen emanaldia
IRURA ]Herriko eliza goraino bete zen Loatzo musika eskolako ikasleen
emanaldia entzutera joateko. Urte amaierako emanaldi berezia zen eta
beste hainbat herritan ere egingo dituzte. Hala, gaur Zizurkilen (Elbarre-
nako Arantzazuko Amaren elizan) eta Ibarran (San Bartolome elizan)
egingo dituzte emanaldiak, bietan 18:00etan. Bihar, Altzon eta Anoetan
egingo dituzte eta etzi Alegian eta Villabonan emango dute bertako ikas-
leek emanaldia. Ostiralean Adunakoen txanda izango da. I. GARCIA

LABen afiliatzeko aukera
bihar udaletxean
ANOETA ]LABen afiliatzeko aukera
dago bihar 18:00etatik 20:00eta-
ra, udaletxeko azken solairuan.
Bultzatzaileek diotenez, «gober-
nuek eta enpresariek ez dute lan-
gileen alde egiten», eta horregatik
«LABen antolatzea eta borroka-
tzea behar-beharrezkoa da».

Eskolak Euskaldundu
ekimenaren mobilizazioak
TOLOSALDEA ]Eskolak Euskaldundu
herri ekimenak deituta mobiliza-
zioak antolatu dituzte biharko.
11:00etan geldialdiak egongo dira
institutuetan (Tolosa, Ibarra, Ale-
gia, Villabona eta Anoeta) Ikasle
Abertzaleak deituta. 12:00etan
manifestazioa eta 19:00etan elka-
rretaratzea daude Trianguloan.

L Laburrak



Hernaniko Ainara Azpiazuk Argi Ibili lanarekin irabazi du Galtzakomikeko 18 urte gorakoen bigarren saria.R. CALVO

Galtzakomik lehiaketako
lanak Benito Izagirre kultur
etxean daude ikusgai
Ibarra ›› Erakusketa ostirala
bitarte ikusi daiteke;
lehiaketaren arrakasta dela
eta datorren urtean 
berriz antolatu dezakete.

ERREDAKZIOA

Ostiralean banatu zituzten Ibarra-
ko Udalak eta Galtzaundi Euskara
Taldeak antolatutako Galtzako-
mik lehiaketako sariak. Ibarrako
Benito Izagirre kultur etxean izan
zen ekitaldia; parte-hartzaileetako
asko gerturatu ziren ekitaldira,
izan ere irabazi ala ez euren lanak
paretetan eskegita ikusteko auke-
ra ez zuten galdu nahi. Lehiaketara
105 lan aurkeztu ziren eta horieta-
ko asko Kultur Etxean ikus daitez-
ke ostiralera arte zabalik egongo
den erakusketan. 10:00etatik
13:00etara eta 15:30etik 21:00etara
ikus daitezke lanak. 

Datorren urtean, berriz ere
Lehiaketa deialdiak lortutako
arrakasta ikusita Ibarrako Udalak
zein Galtzaundi Euskara Taldeak
datorren urtean ere berriz ere an-
tolatzeko borondatea agertu dute,
eta seguru orduan ere lan asko ja-
soko dituztela. Izan ere, parte-har-
tzaileek esan zutenez oso gutxi
dira era honetako lehiaketetan
parte hartzeko aukerak. 

Bien bitartean, lan irabazleak
ikusi ahal dira Kultur Etxean, tar-
tean irabazleen lanak; Javier 
Navarroren Kriantzaren proble-
matikak, Ainara Azpiazuren Argi
Ibili, Beñat Iturberen Olentzero eta
Pablo Azurzaren Ardiak. 

Era guztietako lanak ikusi ahal dira ostirala bitarte Kultur Etxean. R. CALVO

Javier Navarroren Kriantzaren problematikak lanaren irudia.R. CALVO

1-2 irabazi zuen
Lauburuk
Kantabriako
Peñucas
taldearen aurka

Ibarra ›› Denboraldiko
hirugarren garaipena lortu
zuen taldeak Santanderren
izandako partidan.  

ERREDAKZIOA

Ibarrako Lauburu areto futbol tal-
deak 1-2 irabazi zuen larunbatean
Kantabriako Peñucas taldearen
aurka izan zuen partidan. 

Igor Zabalo, Unai Labaca, Jon
Garmendia, Ion Ander Karrera eta
Loitzun Sanz izan ziren zelaieratu
ziren lehen bost jokalariak. Ruben
Etxartek, Aitzol Oiarbidek eta Vic-
tor Silvak ere jokatu zuten. Golak
Loitzun Sanz eta Aitzol Oiarbide-
renak izan ziren.

Santanderreko atezaina
Oso ondo aritu ziren Ibarrako jo-
kalariak, Santanderreko Peñucas
taldearen atezaina bezalaxe, zei-
nak lehen zatian ez zien Lauburu-
koei golik sartzen utzi.

Eguneko lehen gola talde kanta-
briarrak sartu zuen, gainera, lehen
zatiko 18. minutuan. Bigarren za-
tian etorri ziren Ibarrakoen bi tan-
toak. Emaitza honekin hiru puntu
irabazi ditu taldeak eta beraz bede-
ratzigarren postuan daude orain-
txe ibartarrak. 

Igartua eta Garmendia garaile 
IBARRA ] Ibarrako gazte talde batek antolatu ohi duen binakako pilota txa-
pelketa larunbatean amaitu zen. Azkenean, VI. txapelketako irabazleak
Unai Igartua eta Imanol Garmendia izan ziren, 22-20 irabazi baitzieten
Gorka Altuna eta Gorka Goikoetxeandiari. Afaria izan zuten txapelketa
bukatuta eta Mojito Gaua ere izan zuten Gaztetxean. HITZA

Hilaren 24an eskean
joateko deialdia
ELDUAIN ]Elduaingo Udalak ohar
baten bidez jakinarazi duenez, hi-
laren 24an, urtero egin ohi duten
moduan, eskean aterako direla
adierazi nahi izan du. Ohitura za-
harrei eutsiz herritar guztiak ingu-
ruko etxe zein baserri guztietara
eskean joatera animatu nahi ditu
Udalak eta horretarako 14:00etan
herriko plazaren inguruan bilduko
direla ere argitu du. Era berean,
Udaleko arduradunek bertaratzen
diren guztiei artzain andrez joate-
ko eskatzen diete.

Udalbatza Osoaren Ohiko
Bilkura, etzi
IBARRA ] Ibarrako Udalak etzi, oste-
guna, Udalbatza Osoaren Ohiko
Bilkura egingo duela argitu du.
09:00etan izango da bilkura eta
bertan, besteren artean, gai hauek
izango dituzte hizpide: Apatta In-
dustrialdeko 2. Fasea Garatzeko
Ibarrako Planeamenduko Arau
Subsidiarioen Aldaketa Puntualen
hasierako onarpena; Donostia
2016 Europako Kultur Hiriburura-
ko Hautagaitzaren babeserako
Adierazpen instituzionala, alderdi
sozialistaren proposamenez; eta
11.2.J.U. jarduera unitateko onda-
sun higiezinen desjabetze espe-
dientean Ibarrako Udalaren behin
betiko prezio orria. 2009ko Udale-
ko lanpostuen zerrenda ere izango
dute eztabaidagai. 

L Laburrak



«Azken gantxoa
nahi gabe ere
etortzen zaidan
irudi bat da»
Lizartza›› Ez zen faboritoa, baina 21 eta 21 jartzea
lortu zuen. Azken tantoan, arriskatu eta 
gantxo bikain bati esker, txapela lortu zuen.

E Elkarrizketa MIKEL OLAETXEA › 2. Mailako Lau t’erdiko txapelduna

ASIER IMAZ

Urte eta erdi darama profesional
bezala Mikel Olaetxeak (Lizartza,
1985). Larunbatean, Bigarren Mai-
lako Lau t’erdiko Txapelketaren
finala jokatu zuen Tolosako Beoti-
bar pilotalekuan. Mendizabal
zuen aurrean eta partida gogor ba-
ten ostean, 22-21 irabazi zuen.
Nori eskaintzen diozu txapela?
Hori behintzat garbi daukat. Gure
aita hil egin zitzaigun eta berari es-
kaintzen diot txapela.
Finala barrutik nola bizi izan ze-
nuen?
Oso urduri. Nahikoa blokeatuta
ere bageunden eta jokatzerako ga-
raian tentsio handia egon zen.
Hori nik uste jendeak ere nabaritu
zuela; egia esan giro oso polita ze-
goen.
Partidua 21-21 jarri zenean, zer
zenuen buruan?
Ez dakit. Momentu horretan sa-
kea errestatzea tokatu zitzaidan
eta agian buruan horrekin ibiliko
nintzen, baina ez daukat oso garbi.
Finala larunbatean jokatu arren,
aurreko astean ere zer pentsatua
emango zizun?
Astean zehar ia erabat buruan
eduki dut. Eguna iristeko gogoa
nuen eta baita pasatzekoa ere. Au-
rreko egunetan mobila itzali eta
deskonektatzen saiatu nintzen.
Azken goizean, mendi buelta...
Bai. Goizean paseo bat egin ge-
nuen. Gero luzaketa batzuk eta
arratsaldea ezer egin gabe pasatu
nuen, finalera ahal zen eta fresko-
en iristen saiatu ginen.
Mendizabal eta biok lagunak za-
rete. Zertaz hitz egin zenuten ta-
koak jartzen ari zinetela?
Betiko lagunak izan gara eta alda-
geletan betiko komentariok eduki
genituen. Inguruko gauzetaz hitz
egin genuen; afaltzera batera joan
behar genuela... partidaren ingu-
ruan behintzat ez genuen asko hitz
egin.
Mendizabal partida guztiak ira-
bazita iritsi zen finalera. Beldur
pixka bat emango zizun horrek.
Zalantzarik gabe. Txapelketa hasi
aurretik faborito garbia bera zen.
Alde horretatik, nere ustez, presio
handiena berak zuen. Denok ikus-

ten genuen partida irabazteko fa-
borito nagusi bera zela.
337 pilotakada. 65 minutuko
iraupena. Hain gogorra aurrei-
kusten al zenuen finala?
Hain gogorra ez dakit, baina bane-
kien irabazteko partidak oso gogo-
rra izan beharra zuela. Askotan
esan dudan bezala, hori eta zortea
lagun izan behar nuela. Hori toka-
tu zen, partida gogorra irten zen
eta zortea ere izan nuen.
Anizeto Lazkanok esana da, nor-
baitek irabaztea merezi baldin
bazuen, hori zu zinela. Partidan
tantoak egiten saiatu zena zu izan
zinelako. Bera berriz, zure hutse-
giteen zain ibili omen zen.
Bere joku klasea askotan hori izan
da. Bai fisikoki eta bai mentalki
partidari eusten eta itxaroten guk
baino hobeto dakiela uste dut. Nire
ustez hortik atera nahi izan zuen
partida. 14-12 jarri ginean, partida
bideratuta zeukela uste nuen. Hor
berak egindako huts batzuekin,
partidan sartu ninduen berriro
ere. Nire ustez berea ez zen hain
estrategia okerra.
Botilero berriz anai gaztea eduki
zenuen.
Bai, berak 17 urte ditu eta lehengo
urtean ere berarekin aritu nintzen;
oso gustura. Aurten ere hasieratik
aritu naiz berarekin, nahiz eta osa-
bak ere lagundu zidan partida ba-
tean, anaiak ezin baitzuen joan.
Etxean ere partida gehienak elka-
rrekin ikusten ditugu. Pilota ingu-
ruko kontuak beti anairekin trata-
tzen ditut. Bere partidetara ere el-
karrekin joaten gara.
Anaiak amaiera aldean, arriskatu
eta tantoa bukatzen saiatu behar
zenuela esan zizun.
Bai. Azken tantoetan estrategia
pixka bat aldatu genuen. Luze jo-
katzen aritzeko nekatuegi geun-
den, piloteoan gutxiago irauten
genduen eta orduan, dena bukatu
egin beharra zegoen. Azkeneko
tantoa iritsi zenean, horixe esan zi-
dan anaiak; pilotazo bat eta gero
dena hustutzeko, hurrengo pelo-
tazoan soltatzeko. Azkeneko pilo-
takadara horrela joan nintzen,
dena hustutzera, eta zorte pixka
batekin barruan egokitu zen.

Gantxo batekin amaitu zenuen
partida.
Bai. Gantxo bat izan zen baina pilo-
ta horrela egokitu zelako. Beste era
batetara egokitu izan balitz, berdin
arriskatu beharko nuen. Jokatzen
segitzeko indar handiegirik ez
nuen eta horrela irten zen.
Partida amaitu eta gero, zenbat
buelta eman dizkiozu buruan
gantxo horri?
Egia esanda batzuk bai. Gauean
ohera joaterakoan eta nahi gabe
ere etortzen zaidan irudia da, bai.
Herritar ugari joan ziren Beotiba-
rrera. Zureak Lizartzatik eta
Mendizabalenak Zaldibiatik. Ja-
betzen al zineten frontoiko giro-
az?
Aldageletan takoak jartzen ari gi-
nenean, jendea aurrera eta atzera
zebilen eta esaten ziguten; «fron-
toia betetzen ari zarete, kristoren
jende pila zegok eta pankarta ba-
tzuk ere bazeudek, jendea builaka
ari dek...» Gehienbat giroaz or-
duan jabetu ginen. Gero behin jo-

katzen hasten zarenean gutxiago
entzuten dituzu.
Apustua egindakoak ere izan zi-
ren. Amaieran oso estu egon zi-
ren hauek.
Apustuak denetatik egongo ziren.
Nik ere pare bat ezagutzen ditut,
azken tantoa begiak itxita pasa zu-
tenak.
Hurrengo urtera begira, Lau t’er-

dian lehen mailako txapelketan
jokatuko duzu.
Nik uste hori dela denetan polite-
na. Badakigu ia ezinezkoa dela hor
ezer handirik egitea. Aurten Iñigo
Diazek probatu du eta ezin izan da.
Baina kantxara ateratzea eta lehen
mailako bat aurrean edukitzea,...
sentsazio hori probatzea gustatu-
ko litzaidake.

ASIER IMAZ

Merkatua
] Ibarra. Merkatu Txiki Misiolaria
Ekuador, India eta Hondurasen
alde 11:00etatik 13:00etara eta
17:00etatik 20:00etara Parrokia-
ko lokaletan. Antolatzailea: Ibarra-
tik Misio Taldea. 

Kirola
]Tolosa. Kirolari Onenen Gala
Leidor aretoan, 19:00etan. Kirol
Batzordearen urteroko sari bana-
keta. 

Deialdiak
]Elduain. Udalak herriko silo bo-
len plastiko guztien bilketa puntua,
Artatxu baserriaren ondoan finka-
tuta dauka eta hilaren 17an bertara
eraman beharko dira bolak lotuta,
haizeak bola hauek altxa ez ditzan.
]Tolosa. Laskorain Ikastolak In-
diako proiektu baten alde eta Sa-
harara material didaktikoa erama-
teko antolatu duen Merkatu Txiki-
rako gauzak (jostailuak, liburuak,
arropa...) eraman daitezke Erre-
tengibelen bulegora 18:00etatik
19:00etara, ikastolako bulegoeta-
ra edo Merkatu Txikira.
]Tolosa. Tolosaldea Garatzene
eskualdeko garapen agentziaren
Inmigrazio Sailak literatur lehiake-
ta antolatu du 'Emakumeen kon-
tribuzioa migrazio prozesuetan'
gaiari buruz, euskaraz eta gaztela-
niaz, 16 urtetik beherakoentzat eta
gorakoentzat. Lanak Tolosaldea
Garatzenen (San Esteban, Tolosa)
entregatu beharko dira.
]Tolosa. Ziklomotoreen inspek-
zioa egingo dute gaur goizean, Fe-
rialekuan, 10:00etatik 14:30era,
22 eurotan. Aurretik txanda eska-
tu behar da Udaltzaingoan (943
67 58 58).
]Tolosa. Usabal kiroldegian zaba-
lik dago bigarren hiruhileko jardue-
retan izena emateko epea bazki-
deentzat. Bazkide ez direnek

AAgenda

AAgurrak

‹‹ Goiza Arratsaldea Tenperatura Bihar
2008-12-16

Eguraldia

›› 9°›› 6°

GOIZA EURIA
ARRATS. EURIA
BEROENA 12°
HOTZENA 4°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Dibertsitatearekin aberastuz
TOLOSA ]Etorkinaren Nazioarteko Egunaren harira
Ereite elkarteak egitarau oparoa antolatu du, eta eki-
taldien artean, ikusgai egongo da aste osoan zehar,
Dauri Alcala margolari dominikarraren Dibertsitateak

izeneko erakusketa. Hain zuzen ere, atzo arratsalde-
an egin zuten inaugurazioa. Ostiralera arte 17:00eta-
tik 21:00etara bisiatu daiteke, eta larunbatean
09:00etatik 14:00etara. I. T.

bihartik aurrera dute horretarako
aukera.
]Zizurkil. Itsasmendikoi Fraisorok
Lorezaintzako proiektuak diseina-
tu, egin eta aurkezteko ikastaroa
antolatu du; lorezain, lorezaintza-
ko teknikari eta lorezaintzako hezi-
keta zikloetako ikasleentzat, lore-
zaintzako oinarrizko prestakuntza
duten pertsonei dago bereziki zu-
zenduta.

Mendi irteerak
]Tolosa. Beasain-Mantxinbenta
mendi ibilaldia antolatu du Alpino
Uzturre elkarteak 21erako Usurbe
(707 m) eta Murumendi (859 m)
mendiak igoz. Urteko azkena de-
nez, babarrun jatea ere izango da.
Izen-ematea, elkartean (943 65
27 89).
]Villabona. Irumugarrieta (1.427
m) mendira irteera antolatu du
Aizkardi elkarteak hilaren 21erako.
Izen-ematea, elkartean egin ahal-
ko da.

Erakusketa
]Berastegi. Bigarren eskuko ma-
terialen azoka dago Eskola Agen-
da 21 dela eta, Erretoretxeko lehen
solairuan. 16:30etik 18:00etara
astegunetan eta asteburuan berriz
goizez, 11:30etatik 13:30etara bisi-
tatu ahalko da. Antolatzailea: In-
gurumen Batzordea.
]Tolosa. Dauri Alcala margolari
dominikarraren margolanen era-
kusketa, Ereite elkarteak antolatu-
ta, Kultur Etxean ikusgai, hilaren
20ra arte.

›› GUARDIAKO FARMAZIAK
]Tolosa. Olarreaga, M. Martin
Jose Iraola, 10. 943 67 24 38.
]Arribe. Garmendia, A. Kale Na-
gusia. 112.
] Irurtzun. Gastearena, M. Amaya
kalea. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.


